
ΑΚΟΛΟΥΘΙΑ

ΜΕΓΑΣ ΕΣΠΕΡΙΝΟΣ

Μετά τον Προοιμιακόν, στιχολογούμεν το α’  κάθισμα του Ψαλτηρίου. Εις δε το· Κύριε εκέκραξα, ιστώμεν στίχους στ’ , και ψάλλομεν τα εξής Στιχηρά Προσόμοια.

Ήχος δ . Ο εξ υψίστου κληθείς.

Ως εν θαλάμω φωτός πεπληρωμένω, τω χωρίω παρέμεινας ω ιερώτατε, κύκλω δε τούτου παρέστησας, ως περ ενόπλους, υπερασπιστάς τας πράξεις σου Όσιε, εναποτοιχίζοντας παρεμβολάς των παθών, εν τω νυμφώνι δε ήλασας, τω θείω μάκαρ, εν παρρησία νυν παριστάμενος, τω Σω Νυμφίω  και Θεώ ημών, τη Αυτού εντρυφών ωραιότητι, Ον ικέτευε σώσαι και φωτίσαι τας ψυχάς ημών.

Ο θεοφόρος καλούμενος αξίως, ότε ο Δεσπότης σε Πάτερ Νικόλαε, ως συμπαθής ηγκαλίσατο, φιλοσοφίας, της ανωτάτω νέμων τα νάματα, τότε την πολύφωτον αίγλην εισδέδεξαι, καθάπερ σπόγγος τα νάματα, εκ της αβύσσου, των φωτισμάτων ανιμησάμενος, όθεν κατ’ ίχνος ηκολούθησας, τω καλούντι Χριστώ τω Θεώ ημών, Ον ικέτευε σώσαι και φωτίσαι τας ψυχάς ημών.

Ο φωτισθείς ταις του Πνεύματος ακτίσιν, ότε σε ο ένθεος έρως ανέφλεξε, και την ψυχήν ανεπτέρωσεν, αυτό ποθήσαι, το της αγάπης όντως ακρότατον, τότε κατεφρόνησας, σαρκός και αίματος, και έξω κόσμου γεγέννησαι, πολλή ασκήσει, και ησυχία τούτω ενούμενος, όθεν επλήσθης ως εζήτησας, των εκείθεν καλών ανέλαμψας, ως αστήρ καταυγάζων, τας ψυχάς ημών Νικόλαε.

Έτερα. Ήχος δ’ . Ως γενναίον εν Μάρτυσιν.

Θεωρίας της κρείττονος, επιβάς παμμακάριστε, τα γεώδη άπαντα και επίκηρα, και περιών εν τω σώματι παρείδες, και άϋλον πολιτείαν επί γης, επεσπάσω αοίδιμε θείω Πνεύματι οδηγούμενος, όθεν Μοναζόντων, οδηγός κανών, και τύπος γέγονας πίστει περίδοξος.

Καθαρόν ενδιαίτημα της Τριάδος γεγέννησαι, αρετών λαμπρότητι ωραϊζόμενος, την σην καρδίαν αοίδιμε, Πατήρ ημών Όσιε, ευσεβείας φωτισμόν, του ηλίου φαιδρότερον, μιμητής τε δε, πάσαν μίμησιν θείαν, δια τούτο τω χορώ των Ασωμάτων, συνεπαγάλλη θεόληπτε.

Συμμαχία του Πνεύματος, Αθλοφόρε Νικόλαε, καταγωνισάμενος τον αντίπαλον, ως στρατιώτης αήττητος, τω όπλω της πίστεως, μυριάδας νοητών, αιθιόπων διέκοψας, και τελέσας σου, τον αγώνα νομίμως μετά πάντων, Αθλητών εστεφανώθης, Όσιε Πάτερ πανόλβιε.

Δόξα. Ήχος πλ. δ’.

Το πράόν σου διδάσκαλον Χριστόν, Ιεράρχα μιμούμενος, ουκ ήνοιξας το ιερόν σου στόμα, και των δεινώς αικιζόντων σε, αλλ’ ως όντως φοίνιξ αληθής, εν γη πίονι ταις βασάνοις εγκαρτερών, τω θείω ζήλω πυρούμενος, εν αυταίς την ψυχήν σου παρέδωκας, και προς ουρανόν αναπτάς, έπιξας την καλλιάν σου περί τον θρόνον του Θεού τον πυρίμορφον, ω ποίας δόξης ηξίωσαι αθανάτου τρισμάκαρ, αλλ’ αίτησαι δεόμεθα, Ιερομάρτυς Νικόλαε, τοις τελούσι την μνήμην σου πιστώς, άφεσιν αμαρτιών, και το μέγα έλεος.

Και νυν. Θεοτοκίον.
Ο Βασιλεύς των ουρανών, δια φιλανθρωπίαν, επί της γης ώφθη, και τοις ανθρώποις συνανεστράφη∙ εκ Παρθένου γαρ αγνής, σάρκα προσλαβόμενος και εκ ταύτης προελθών μετά της προσλήψεως, εις εστιν Υιός, διπλούς την φύσιν, αλλ' ου την υπόστασιν∙ διο τέλειον αυτόν Θεόν, και τέλειον άνθρωπον, αληθώς κηρύττοντες, ομολογούμεν Χριστόν τον Θεόν ημών, ον ικέτευε Μήτηρ ανύμφευτε, ελεηθήναι τας ψυχάς ημών.

Είσοδος, το Φως ιλαρόν, το Προκείμενον της ημέρας, και τα Αναγνώσματα.

Προφητείας Ησαΐου το Ανάγνωσμα. (Κεφ. 43, 9-14)

Τάδε λέγει Κύριος· Πάντα τα έθνη συνήχθησαν άμα και συναχθήσονται άρχοντες εξ αυτών. Τις αναγγελεί ταύτα εν αυτοίς; η τα εξ αρχής, τις ακουστά ποιήσει ημίν; Αγαγέτωσαν τους Μάρτυρας αυτών, και δικαιωθήτωσαν. Και ειπάτωσαν αληθή. Γίνεσθέ μοι Μάρτυρες, και εγώ Μάρτυς Κύριος ο Θεός, και ο παις, ον εξελεξάμην, ίνα γνώτε και πιστεύσητε, και συνήτε, ότι εγώ ειμι. Έμπροσθέν μου ουκ εγένετο άλλος Θεός, και μετ εμέ ουκ έσται. Εγώ ειμι ο Θεός, και ουκ έστι πάρεξ εμού ο σώζων. Εγώ ανήγγειλα και έσωσα, ωνείδισα, και ουκ ην εν ημίν αλλότριος. Υμείς εμοί Μάρτυρες, και εγώ Κύριος ο Θεός, ότι απ' αρχής εγώ ειμι, και ουκ έστιν ο εκ των χειρών μου εξαιρούμενος. Ποιήσω, και τις αποστρέψει αυτό; Ούτω λέγει Κύριος ο Θεός, ο λυτρούμενος ημάς, ο Άγιος Ισραήλ.

Σοφίας Σολομώντος το Ανάγνωσμα. (Κεφ. 3, 1-9)

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι. Και ελογίσθη κάκωσις η έξοδος αυτών, και η αφ' ημών πορεία σύντριμμα, οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται, ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών και βασιλεύσει αυτών Κύριος εις τους αιώνας, οι πεποιθότες επ' αυτόν, συνήσουσιν αλήθειαν, και οι πιστοί εν αγάπη προσμενούσιν αυτώ, ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (Κεφ. 5, 15-23 & 6, 1-3)

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου, ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Ληψεται πανοπλίαν, τον ζήλον αυτού, και οπλοποιήσει την κτίσιν εις άμυναν εχθρών. Ενδύσεται θώρακα, δικαιοσύνην, και περιθήσεται κόρυθα, κρίσιν ανυπόκριτον. Ληψεται ασπίδα ακαταμάχητον, οσιότητα, οξυνεί δε απότομον οργήν εις ρομφαίαν. Συνεκπολεμήσει αυτώ ο κόσμος επί τους παράφρονας, πορεύσονται εύστοχοι βολίδες αστραπών, και ως από ευκύκλου τόξου των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ' αυτών ύδωρ θαλάσσης, ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε, μάθετε, δικασταί περάτων γης, ενωτίσασθε οι κρατούντες πλήθους, και γεγαυρωμένοι επί όχλοις εθνών, ότι εδόθη παρά Κυρίου η κράτησις υμίν, και η δυναστεία παρά Υψίστου.

Εις την Λιτήν. Ιδιόμελα. Ήχος α .

Η σοφία του Θεού, τους εαυτής θησαυρούς, εν τω Πατρί ημών κατέκρυψε, διο μηκέτι γην διορύξαντες, φθοράς θησαυρών φροντίσωμεν, και τούτοις πλουτισθήναι σπεύσωμεν, πρόσκαιρον γαρ την απόλαυσιν έξομεν. Των δε της θεοσοφίας θησαυρών Νικολάου του τρισμάκαρος αιωνίως απολαύοντες, εν ταις ψυχαίς ημών φυλάξωμεν.

Ήχος β .

Ενέκυψας εις τα βάθη του Πνεύματος, ως επί γης ασάρκως βιώσας, κακείθεν αντλήσας τον πλούτον της θείας γνώσεως, Ορθοδοξίαν ανθρώποις επήγασας διδασκαλίαις σου, Όσιε Πάτερ.

Ήχος πλ. δ .

Εις αίνον έδραμες του Κυρίου Νικόλαε, εν τη προσκαίρω ζωή, και Αυτός σε εδόξασεν εν τη επουρανίω και όντως ζωή, διο παρρησίαν κεκτημένος προς Αυτόν, ικέτευε του σωθήναι τας ψυχάς ημών.

Δόξα. Ήχος πλ. β .

Τω του Χριστού έρωτι τρωθείς την διάνοιαν, εις όρος υψηλόν, ανήλθες τω Πνεύματι, και έλαβες ποικίλα χαρίσματα, ιατρεύειν τας νόσους, των ανυμνούντων σου πόθω, την θείαν σου κοίμησιν.

Και νυν. Θεοτοκίον.

Παναγία Δέσποινα, του κόσμου βοήθεια, και ελπίς χριστιανών, Σε νυν εκδυσωπούμεν, και Σε παρακαλούμεν αγαθή, υπέρ ημών ημαρτηκότων και απεγνωσμένων, τον Υιόν Σου και Κύριον, ίλεων ποιήσαι Θεοτόκε, έχεις γαρ το δύνασθαι τη μητρική Σου προς Αυτόν χρωμένη παρρησίας. Πρόφθασον άχραντε, πρόφθασον, μεσίτευσον, και ρύσαι τον λαόν Σου της ενεστώσης απειλής, δια σπλάγχνο ελέους, μη παρίδης τους υμνούντάς Σε.

Εις τον Στίχον. Ήχος α . Των ουρανίων ταγμάτων.

Των αρετών σε δοχείον καλούμεν Όσιε, ως ησυχίας φίλον, αγρυπνίας εργάτην, και στήλην σωφροσύνης και προσευχής, ενδιαίτημα άσυλον, και των θαυμάτων ταμείον και πρεσβευτήν, των τιμώντων σε Νικόλαε.

Στ.: Τίμιος εναντίον Κυρίου, ο θάνατος του Οσίου Αυτού.

Των προσευχών τη δρεπάνη Πάτερ αοίδιμε, τας των παθών ακάνθας, εκτεμών και νεώσας, αρότρω εγκρατείας εις γην των ψυχών, κατεβάλου τα σπέρματα, της ευσεβείας εν ταύταις δι’ ων ημίν, εκβλαστάνεις ιαμάτων καρπούς.

Στ.: Μακάριος ανήρ, ο φοβούμενος τον Κύριον.

Της αρχιφώτου Τριάδος νυν ελλαμπόμενος, θεουργικής ακτίσι, Ιεράρχα γενναίε, πρέσβευε απαύστως υπέρ ημών, των εκ πόθου τελούντων σου, την παναοίδιμον μνήμην και εκ ψυχής, αγαπώντων σου το όνομα.

Δόξα. Ήχος πλ. β .

Θεία χάρις εκκέχυται τω τεμένει της εικόνος σου, ηγιασμένε Πάτερ Νικόλαε. Διο και εις οσμήν μύρου, των θαυμάτων σου δραμούμεθα, των νοσημάτων την ίασιν αρυόμενοι, αλλά Πάτερ Όσιε, Χριστόν τον Θεόν ικέτευε, υπέρ των ψυχών ημών.

Και νυν. Θεοτοκίον

Ο Ποιητής και λυτρωτής μου Πάναγνε, Χριστός ο Κύριος, εκ της σης νηδύος προελθών, εμέ ενδυσάμενος, της πρώην κατάρας, τον Αδάμ ηλευθέρωσε· διο σοι Πάναγνε, ως του Θεού Μητρί τε και Παρθένω αληθώς, βοώμεν ασιγήτως, το Χαίρε του Αγγέλου. Χαίρε Δέσποινα, προστασία και σκέπη, και σωτηρία των ψυχών ημών.

Νυν απολύεις. Τρισάγιον.

Απολυτίκιον. Ήχος α . Της ερήμου πολίτης.

Ποθήσας των μελλόντων αγαθών την απόλαυσιν, τα εν τω κόσμω παρείδες ως φθαρτά και επίκαιρα, και άρας επ’ ώμων τον Σταυρόν, προθύμως ηκολούθησας Χριστόν, και βιώσας θεαρέστως, του μακαρίου τέλους κατηξιώθης. Δόξα τω σε δοξάσαντι Χριστώ, δόξα τω αφθαρτώσαντι, δόξα τω δωρησαμένω σε ημίν προστάτην Νικόλαε.

Δόξα. Και νυν. Θεοτοκίον.

Του Γαβριήλ φθεγξαμένου σοι Παρθένε το Χαίρε, συν τη φωνή εσαρκούτο ο των όλων Δεσπότης, εν σοι τη αγία κιβωτώ, ως έφη ο δίκαιος Δαυΐδ. Εδείχθης πλατυτέρα των ουρανών, βαστάσασα τον Κτίστην σου. Δόξα τω ενοικήσαντι εν σοι· δόξα τω προελθόντι εκ σου· δόξα τω ελευθερώσαντι ημάς, δια του τόκου σου.

Απόλυσις.

ΟΡΘΡΟΣ

Μετά την α  στιχολογίαν, κάθισμα. Ήχος πλ. δ . 
Το προσταχθέν μυστικώς.

Καταλαμπρύνας σου τον νουν θεωρίαις, θεολογίας ποταμούς εξηρεύξω, καταρδεύων καρδίας Πάτερ θεοφόρε, των πίστει αρυομένων σων διδαχών, το πώμα το διαυγές τε και καθαρόν, και τιμώντων την μνήμην σου, την φωταυγή τε και σεπτήν, Οσίων εγκαλλώπισμα, και Πατέρων το καύχημα.

Δόξα. Ήχος α . Τον τάφον Σου Σωτήρ.

Ως κρίνον του αγρού, και ως εύοσμον ρόδον, η μνήμη σου στερρέ, εν ημίν νυν επέστη, ημίν παναοίδιμε, ιεράρχα εξήνθησε, και κατεύφρανε, ψυχής ημών τας αισθήσεις, και του σώματος, της ευωδίας των θείων, χαρίτων σου Άγιε.

Και νυν. Θεοτοκίον.

Παρθένος αληθώς, προ του τόκου Παρθένε, Παρθένος αληθώς, εν τω τόκω Παρθένε, Παρθένος αειπάρθενε, μετά τόκον διέμεινας, όθεν δέομαι, ως ηγεμών των παρθένων, παρθενεύειν με, νοΐ ψυχή σώματί τε, Παρθένε ενίσχυσον.

Μετά την β  στιχολογίαν, κάθισμα. Ήχος πλ. δ . 
Την Σοφίαν και Λόγον.

Ομβροφόρος νεφέλη πνευματική, αληθώς ανεδείχθης τοις επί γης, ποτίζων ως άρουραν, μυστικώς τας καρδίας ημών, διαδραμών γαρ τω λόγω, δροσίζεις τα πέρατα, υετούς προχέων τα μύρα τοις θαύμασι, όθεν διαπνεύσας, τοις απίστοις καρδίαις, οσμήν την του Πνεύματος, εν αυταίς εθησαύρισας, Πατήρ ημών ένδοξε, πρέσβευε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην σου.

Δόξα.

Την πτωχείαν του λόγου του δι’ ημάς, εκ Παρθένου τεχθέντος αναλαβών, ηγήσω τα πρόσκαιρα, ωσεί χόρτον μακάριε, της ζωής γαρ του ξύλου γευσάμενος Όσιε, των μοναστών εδείχθης, διδάσκαλος ένθεος, όθεν και προς ζήλον, αγγελικής πολιτείας, διήγειρας άπαντας ενθέοις λόγοις σου, θεοφόρε Νικόλαε, πρέσβευε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην σου.

Και νυν. Θεοτοκίον.

Χαίρε Θρόνε πυρίμορφε του Θεού, χαίρε Κόρη Καθέδρα Βασιλική, Κλίνη προφυρόστρωτε, χρυσοπρόφυρε Θάλαμε, Χλαμύς αλουργόχροε, τιμαλφέστατον Τέμενος, αστραπηφόρον Άρμα, Λυχνία πολύφωτε. Χαίρε Θεοτόκε, δωδεκάτειχε Πόλις, και Πύλη χρυσήλατε, και Παστάς αγλαόμορφε, αγλαόχρυσε Τράπεζα, θεοκόσμητον Σκήνωμα. Χαίρε ένδοξε Νύμφη ηλιοστάλακτε, χαίρε μόνη ψυχής μου ευπρέπεια.

Μετά τον Πολυέλεον, κάθισμα. Ήχος γ . Την ωραιότητα.

Κόσμου τερπνότητα, προθύμως έλειπες, και τω Δεσπότη σου, κατηκολούθησας, έρωτι θείω την ψυχήν, τρωθείς Πάτερ Νικόλαε, όθεν και την κάμινον, των παθών εναπέσβεσας, δρόσω τη του Πνεύματος του Αγίου πανόλβιε, διο συν τοις Αγγέλοις χορεύεις, νυν τούτων τον βίον μιμησάμενος.

Δόξα. Και νυν. Θεοτοκίον.

Την ωραιότητα της παρθενίας σου, και το υπέρλαμπρον το της αγνείας σου, ο Γαβριήλ καταπλαγείς εβόα σοι Θεοτόκε· Ποίόν σοι εγκώμιον, προσαγάγω επάξιον, τι δε ονομάσω σε; απορώ και εξίσταμαι· διο ως προσετάγην βοώ σοι· Χαίρε η Κεχαριτωμένη.

Οι αναβαθμοί· το α’ αντίφωνον του δ  ἤχου.

Προκείμενον: Δίκαιος ως φοίνιξ ανθήσει, και ωσεί κέδρος η εν τω Λιβάνω πληθυνθήσεται.

Στ.: Ότι ευθύς Κύριος ο Θεός ημών, και ουκ έστιν αδικία εν Αυτώ.

Ευαγγέλιον, κατά Ματθαίον. (Βλέπε ΣΤ  Δεκεμβρίου· του Αγ. Νικολάου.)

Δόξα: Ταις του Οσιάθλου...

Και νυν: Ταις της Θεοτόκου...

Ιδιόμελον. Ήχος β . Στ.: Ελεήμον, ελέησόν με ο Θεός...

Ώσπερ φοίνιξ δαβιτικώς εξανθήσας, Όσιε Πάτερ, τας γλώσσας των βλασφήμων εξέκοψας, εν τη μαχαίρα των λόγων σου Νικόλαε, τας αβύσσους των παθών, εξήρανας δι’ εγκρατείας, όργανον ανεδείχθης του Αγίου Πνεύματος, του Σταυρού το όπλον αναλαβών, Χριστόν απαύστως δυσώπει υπέρ ημών, των επιτελούντων την πανέορτον μνήμην σου.

Είτα οι Κανόνες· της Θεοτόκου, και οι δύο του Αγίου.

Ο Κανών α  τοῦ Αγίου.

Ωδή α . Ήχος πλ. β . Ως εν ηπείρω πεζεύσας.

Ιερονίκους στεφάνους ως Αθλητής, ειληφώς Νικόλαε, μετετέθης εκ της γης, προς ειρήνην άμαχον και φως, και ζωήν αληθινήν μακαριώτατε.

Θρόνω της δόξης Κυρίου παρεστηκώς, συν Αγγέλων τάγμασιν συ, Νικόλαε σοφέ, τους υμνούντας πόθω σε αεί, ελευθέρωσον παθών ταις ικεσίαις σου.

Νυν ουκ αινιγμάτων βλέπεις ουδέ σκιαις, ουδ’ εσόπτροις πάνσοφε, την πηγήν των αγαθών, ορεκτόν το έσχατον Χριστόν, αλλά πρόσωπον οράς σαφώς προς πρόσωπον.

Θεοτοκίον.

Την αδιόδευτον πύλην το καθαρόν, της αγνείας τέμενος την καλήν εν γυναιξί, την Αγίαν Δέσποινα φωναίς ιεραίς, ο ιερός λαός δοξάσωμεν.

Ο β  κανὼν του Αγίου.

Ωδή α . Ήχος πλ. δ . Αρματηλάτην Φαραώ.

Των σων θαυμάτων εν εμοί Νικόλαε θείαν ενέργειαν, περιφανώς Πάτερ, και τα νυν ανάδειξον, εκ του βυθού ρυόμενος, των πταισμάτων μου μάκαρ, τη ση φωτίζων λαμπρότητι, όπως επαξίως υμνήσωσι.

Επί της ξένης διατρίβων Όσιε πάσιν αιδέσιμος, δι’ αρετήν ώφθης, ευσεβής φιλόθεος, θαυματουργίας χάρισμα, προς Θεού δεδεγμένος, δι’ ης γνωρίζη ως ήλιος, λάμψας εν τω κόσμω Νικόλαε.

Κεκαθαρμένη διανοία πάνσοφε ταις θεοπνεύστοις Γραφαίς, προσομιλών πλούτον, αρετών συνήθροισας, και ευσεβείας δράγματα, θεωρίαν πλουτίσας, και βίου μάκαρ λαμπρότητα, λάμψας αμφοτέρωθεν Όσιε.

Θεοτοκίον.

Λόγον Θεού σωματωθέντα τέτοκας τον πριν ασώματον, θεανδρικώς κόσμω, συναναστρεφόμενον, υπερφυώς Πανάμωμε, Θεοτόκε Παρθένε, διο Σε πάντες την μετά Θεόν, προστασίαν ημών.

Ο α  τοῦ Αγίου. Ωδή γ . Ουκ έστιν Άγιος.

Υπάρχων έμπλεως φωτός, πρακτικής θεωρίας, τω φωτί τω μεγάλω, γενομένω μεθ’ ημών, κατηξιώθης Χριστώ λειτουργήσαι, Νικόλαε θεσπέσιε.

Ρωμαλεότητι ψυχής, κατ’ εχθρών νοουμένων, οπλισθείς θεοφόρε, διέκοψας τας αυτών παρατάξεις κραταιώς, και την νίκην ανεδήσω ένδοξε.

Προς πάλην Πάτερ του εχθρού, θαρσαλέως εξήλθες, ου κόπον και μόχθον, αλλά πίστιν αρραγή, ενθέως θωρακισθείς, και ανδρείως τούτον κατηδάφισας.

Θεοτοκίον.

Ην είδε πάλαι Ιακώβ, από γης τεταμένην, προς ουράνιον ύψος, θείαν κλίμακα σαφώς, Μαρίαν το καθαρόν, του Δεσπότου μέλψωμεν παλάτιον.

Ο β  τοῦ Αγίου. Ο στερεώσας κατ’ αρχάς.

Ανακαθάρας σου τον νουν, της των παθών τρικυμίας, και πανσόφου θεωρίας εμπλήσας, ανεδείχθης ευπρεπές, σοφίας ενδιαίτημα, και προφητείας χάριν, κατεπλούτισθης Νικόλαε.

Υπό Θεού οδηγηθείς, ως πόθω τούτον ζητήσας, την αγνήν και Θεοτόκον Μαρίαν, και Θεού τον αδελφόν, μυσταγωγούς εκέντησο το της Τριάδος φέγγος, σε θεορρήμον διδάσκοντας

Ρωμαλεότητι φρενών, παμμάκαρ ωχυρωμένος, τας ποικίλας του εχθρού μεθοδείας, εθριάμβευσας σοφέ, και πάσιν εφανέρωσας και την οφρύν εκείνου, την επηρμένην κατέβαλες.

Θεοτοκίον.

Πύλη φωτός φωτιστικαίς, του Πνεύματος δαχουχίαις, λαμπρυνθείσα Θεοτόκε υπάρχεις, δια Σου γαρ προς ημάς ο Λόγος κατελήλυθεν, καταφωτίζων πάντας, θείω φωτί τους υμνούντάς Σε.

Κάθισμα. Ήχος δ . Κατεπλάγη Ιωσήφ.

Θεία ψήφω της Χριστού, ποίμνης αξίως γεγονώς, αξιάγαστε ποιμήν, οίάπερ λύκους εξ αυτής, εν τη σφενδόνη των λόγων σου αποδιώκεις ελέγχων αφειδώς, παρανομούντας σοφέ, υφ’ ων και ελαθείς, φθόνω Νικόλαε, μακράν οδόν διήνυσας στερρόφρον, υπέρ αυτής εν η τέθνηκας, προς τη σοι ποίμνη, νέμων θεία χαρίσματα.

Δόξα. Και νυν. Θεοτοκίον.

Κατεπλάγη Ιωσήφ, το υπέρ φύσιν θεωρών, και ελάμβανεν εις νουν, τον επί πόκον υετόν, εν τη ασπόρω συλλήψει σου Θεοτόκε, βάτον εν πυρί ακατάφλεκτον, ράβδον Ααρών την βλαστήσασαν, και μαρτυρών ο Μνήστωρ σου και φύλαξ, τοις Ιερεύσιν εκραύγαζε· Παρθένος τίκτει, και μετά τόκον, πάλιν μένει παρθένος.

Ωδή δ. Χριστός μου δύναμις.

Χριστόν επόθησας, κόσμον εμίσησας, κατεφρόνησας πλούτου δόξης τρυφής, και τιμής ηλόγησας, φθαρτών τα άφθαρτα σαφώς, αλλαξάμενος πανόλβιε.

Εφαίνετο πόρρωθεν, τοις θαλαττεύουσι, κυβερνών τούτους μάκαρ προς γαληνόν, όρμον θεία χάριτι, προσκαλουμένους σου πιστώς, Πάτερ Νικόλαε το όνομα.

Υπήρξε πρότερον κατακαυχώμενος, ο πανόλεθρος δράκων αλλ’ αναιδής, ήλεγκται ο άθλιος, του Οσιάθλου τοις ποσίν, εν σταδίω συμπατούμενος.

Θεοτοκίον.

Ωραίαν κάλλει Σε, υπεραστράπτουσαν, του Υιού Σου ακτίσιν οι των εθνών, δορυφόροι άχραντε, ιδόντες θέαμα καινόν, και παράδοξον ανύμνησαν.

Έτερος. Συ μου ισχύς, Κύριε.

Ρήμα Θεού, σοι ενοίκησαν φανότατα, των δογμάτων, πάνσοφε Νικόλαε, τους ποταμούς βρύει δαψιλώς, οις νυν εντρυφώντες, οι φοιτηταί σου θεόπνευστε, βοώμεν ευχαρίστως εν φωναίς ασιγήτοις· τη δυνάμει Σου δόξα Φιλάνθρωπε.

Όμβροις των σων, Πάτερ δακρύων Νικόλαε, ώσπερ δρόσω θεία αρδευόμενος, πάσαν εβλάστησας αρετήν, πάσαν ευκαρπίαν, δικαιοσύνης εξήνθησας, ως ξύλον καρποφόρον, διεξόδους υδάτων, φυτευθείς της τελείας ασκήσεως.

Αναστηκών, Πάτερ σαυτόν παμμακάριστε, ολονύκτωρ ίστασο ως άσαρκος, αμετεώριστον της ψυχής, όμμα κεκτημένος, και καθαρόν ώσπερ έσοπτρον, του πνεύματος την αίγλην, και τας θείας εμφανίσεις, καθαρά διανοία δεχόμενος.

Θεοτοκίον.

Μήτηρ Θεού ευλογημένη πανάμωμε, της ψυχής μου τραύματα θεράπευσον, τας ηδονάς σβέσον της σαρκός, την εσκοτισμένην καρδίαν μου φωταγώγησον, ειρήνευσον τον νουν μου, και παντοίας εκ βλάβης, και εχθρών επηρείας με λύτρωσαι.

Ωδή ε . Τω θείω φέγγει σου Αγαθέ.

Πλησίον γέγονας του Χριστού, τας ενδιδομένας σοι λαμπηδόνας, αμέσως δεχόμενος, και διαβιβάζων τοις σοι προστρέχουσι, φωτίζων και προσάγων τούτοις τω Κτίστη σου.

Καταλαμπρύνας σου την ψυχήν, ταις των αρετών μαρμαρυγαίς, επιτηδείαν ανέδειξας, προς τας λαμπηδόνας, του θείου Πνεύματος, εξ ων και προφητείας, χάριν επλούτησας.

Ηλώδους Όσιε την ψυχήν, σχέσεως και πάσης γεηράς, και επικήρου τερπνότητος, πόνοις εκκαθάρας της σης ασκήσεως, ισάγγελος εδείχθης, εν κόσμω ένδοξε.

Θεοτοκίον.

Ιδού Μητέρα Σε του Θεού, πάντες οι πιστοί θεοπρεπώς, ομολογούντες Θεόνυμφε, λύσιν των πταισμάτων καθικετεύομεν, παράσχου τω λαώ Σου, μόνη πανύμνητε.

Έτερος. Ίνα τι με απώσω.

Γεωργία σων λόγων, τας κεχερσωμένας καρδίας ωμάλισας, και τον θείον σπόρον, εν αυταίς ποιμενάρχα κατέβαλες, και καρπόν πολύχουν, τω Λυτρωτή την σωτηρίαν, των πιστών θεορρήμον προσήγαγες.

Ελλαμπόμενος μάκαρ, αίγλη τη του Πνεύματος, πάσιν απήστραψας, θεολόγω γλώσση, της Τριάδος το φέγγος το άχραντον, της σαρκώσεώς τε, της υπέρ νουν του Θεού Λόγου το απόρρητον, Πάτερ μυστήριον.

Νοερώς τοις Αγγέλοις, νυν συναυλιζόμενος, Χριστόν δυσώπησον, των παθών ρυσθήναι, και κινδύνων τους σε μακαρίζοντας, και την σην τιμώντας, πανευκλεή και θείαν μνήμην σου, παμμακάριστε Πάτερ Νικόλαε.

Θεοτοκίον.

Ωραιώθης Παρθένε, τοις της Παρθενίας Σου αχράντοις κάλλεσι, και της πρώτης Εύας, περιέστειλας αίσχος το δύσμορφον, τον Χριστόν τεκούσα, περιβολήν αθανασίας, χαριζόμενον τοις Σε γεραίρουσιν.

Ωδή στ . Του βίου την θάλασσαν.

Δεχόμενος ένδοξε, τας του πνεύματος αυγάς, διαφανές ως έσοπτρον, προφητείας ενθέου μαρμαρυγάς, τω κόσμω εξήστραψας, ως παρόντα θεσπίζων τα εσόμενα.

Του βίου το πρόσκαιρον, και το άστατον σαφώς, κατανοήσας Όσιε, προς τα αεί εστώτα την της ψυχής, ανύψωσας έφεσιν, ων επέτυχες πόνοις της ασκήσεως.

Η γη μεν ιδρώτοις σου, εφοινίσσετο τοις σοις, ο δε αήρ ηγίασται τω καθαρώ σου πνεύματι αληθώς, προς λήξιν ουράνιον, ανιόντι παμμάκαρ Νικόλαε.

Θεοτοκίον.

Την μόνην πανύμνητον, την καλήν εν γυναιξί, την του Θεού λοχεύτριαν, χριστιανών το τείχος το αρραγές, την άχραντον Δέσποινα, αδιστάκτω καρδία μακαρίσωμεν.

Έτερος. Ιλάσθητί μοι Σωτήρ.

Σωφρόνως σου την ζωήν, Νικόλαε μάκαρ ήνυσας, δικαιοσύνη σοφώς, ανδρεία φρονήσει τε, τερπνότατον όχημα, αρετών ηρμόσω, σεαυτώ θεόφρον Όσιε.

Ο νους σου τη προς Θεόν, εγγύτητι λαμπρυνόμενος, ανάλωτος ηδονών, πυρί Πάτερ έμεινε, και παθών ανώτερος, και της προς το σώμα, προσπαθείας υψηλότερος.

Ελάμπρυνας την στολήν, την ιεράν εν τοις πόνοις σου, και ανεδείχθης ποιμήν, ποίμνης λογικής σοφέ, ην τη βακτηρία σου, της διδασκαλίας, εις Μονάς ελαύνεις πίστεως.

Θεοτοκίον.

Σωθείημεν δια Σου, Θεογεννήτορ Πανάμωμε, και τύχοιμεν αληθώς, της θείας ελλάμψεως, Θεοτόκε Άχραντε, του εκ Σου αφράστως σαρκωθέντος, Υιού του Θεού.

Κοντάκιον. Ήχος πλ. δ . Τη Υπερμάχω.

Πεφυτευμένος εν αυλαίς ταις του Κυρίου σου, τας φανωτάτας αρετάς τερπνώς εξήνθησας, και επλήρωσας τα τέκνα σου χαρισμάτων, των δακρύων σου τοις όμβροις αρδευόμενα, αγελάρχα ευσεβούς Θεού επαύλεως, Χαίροις κράζομεν, βίβλε ζωής σων δούλων.

Ο Οίκος.

Τις αμοιβή; Τις ανταπόδοσις αξία παρ’ ημών σοι προσενεχθήσεται Πάτερ αγιώτατε; Συ γαρ δι’ ασκήσεως προκαθαρθείς, θεολογίας γέγονας όργανον, και ποιμενάρχης χρηματίσας, τα θεολογικά σου ημίν καταλιμπάνεις συγγράμματα, δι’ ων πλουτίζων ημών, τας πενομένας φρένας εκβλαστάνεις καρπούς ευώδεις, εξ ων τα άνθη δρεψάμενος εν μέλι εξ απάντων, γλυκύ κατεσκεύασας, και παρέθου πάσιν, τοις πιστοίς θεοφόρε. Διο οι γευόμενοι, γλυκασμού εν τη φάρυγγι της διανοίας, κατά χρέος εκβοώμέν σοι απαύστως· Χαίροις ω Πάτερ, βίβλε ζωής σων δούλων.

Συναξάριον.

Τη ΙΔ  του αυτού μηνός, Μνήμην του Αγίου Νέου Ιερομάρτυρος Νικολάου του Ιεράρχου.

Νικόλαος ωδίνησε και τεκών τέκνα,

Πράξεις αγνάς, άπεισιν αγμός εκ βίου.

Νικόλαος καλώς εποίμανε ζων το ποιμνίον,

Ουκ ηθέλησε αυτό εγκαταλείψη εν δυσχερίοις.

Τη δεκάτ’ ηδέ τετάρτη, νόες ένθεν Νικόλαος άειραν.

Τη αυτή ημέρα, Μνήμη του Οσίου Αυξεντίου του εν τω Βουνώ.

Ο Βουνός, ως Κάρμηλος ην Αυξεντίω,

Φανέντι τ’ άλλα πλην τελευτής Ηλία.

Ούτος ην επί της βασιλείας Θεοδοσίου του μικρού, ορμώμενος των αφ’ ηλίου Ανατολών, Σχολαστικός γεγονώς. Μετήλθε δε τον μονήρη βίον, και το όρος ανελθών, το κατ’ αντίκρυ της Οξείας κείμενον, ην την άσκησιν καρτερικώτατος, την πίστιν ορθοδοξότατος. Πολλά δε φαυλίσας την Ευτυχούς και Νεστορίου κακοδοξίαν, και αποδεξάμενος την εν Χαλκηδόνι τετάρτην Σύνοδον, γέγονε και βασιλεύσιν αιδέσιμος, και πάσι τοις εντυγχάνουσι, θεία χάριτι, την όψιν ηγλαϊσμένος, και πηγάς θαυμάτων και ιάσεων τοις προσιούσι βρύων εκάστοτε. Εν ειρήνη δε αναπαυσάμενος, κατετέθη εν τω αυτού ανοικοδομηθέντι ευκτηρίω. Τελείται δε η αυτού Σύναξις εν τη Μονή του Καλλιστράτου.

Τη αυτή ημέρα, Μνήμη του Οσίου Μάρωνος.

Φύσει μαρανθείς σαρκίου, θάλλει Μάρων,

Μετεμφυτευθείς της Εδέμ τω χωρίω.

Ούτος ο Όσιος, τον ύπαιθρον ασπασάμενος βίον, κορυφήν τινα κατέλαβεν όρους, υπό των πάλαι δυσσεβών τιμωμένην. Και το εν ταύτη των δαιμόνων τέμενος τω Θεώ καθιερώσας, εν αυτώ διέτριβε, σκηνήν τινα βραχείαν πηξάμενος. Πόνοις δε ου τοις τυχούσιν εκέχρητο μόνοις, αλλά και επενόει ετέροις, ο δε αγωνοθέτης τοις πόνοις την χάριν επεμέτρησεν, ην γαρ ιδείν και πυρετούς σβεννυμένους τη τούτου προσευχή, και φρίκην παυομένην, και δαίμονας δραπετεύοντας, και παντοδαπά και ποικίλα νοσήματα ευχή μόνω θεραπευόμενα. Αλλά και πολλά κατασκευάσας Μοναστήρια, πολλούς δι’ ασκήσεως τω Θεώ προσήγεν. Ούτω δε της θείας γεωργίας επιμελούμενος, και ψυχάς ομού και σώματα, και αρρώστιαν υπομείνας βραχείαν, υπεξήλθε του βίου εν ειρήνη.

Τη αυτή ημέρα, Μνήμη του Οσίου Πατρός ημών Αβραάμ.

Πράξεις το ταυτόν εύρε κλήσεως πλέον,

Προς τον σύνοικον Αβραάμ Αβραάμης.

Ούτος ην επί της βασιλείας Θεοδοσίου του μεγάλου, εκ πόλεως Κύρου· εν η και τεχθείς, της ασκητικής αρετής τον πλούτον συνελέξατο. Τοσαύτη γαρ αγρυπνία και στάσει το σώμα κατεδάμασεν, ως ακίνητος επί πλείστον διαμείναι χρόνον, μηδαμώς βαδίζειν δυνάμενος. Μεμαθηκώς δε κώμην τινά, προς τω όρει τω Λιβάνω κειμένην, κατείδωλον είναι, ταύτην καταλαμβάνει. Και οικίαν μισθωσάμενος, επί τρεις μεν ημέρας διετέλεσεν ησυχάζων, επί δε τη τετάρτη ησύχως προσερχόμενος, πρώτον μεν υπ’ αυτών των δυσσεβών χοι πολλώ καταχώννυται· είτα πόρρω αυτών εκελεύετο αναγκαστικώς απιέναι. Αλλά πράκτορες ευθύς αφικόμενοι, τους εν τη κώμη δεινώς ήκιζον, τας εισφοράς απαιτούντες. Ο δε θείος ούτος, τας υπέρ αυτών εισφοράς τοις πράκτορσι δεδωκώς, τους υβριστάς των βασάνων ηλευθέρωσεν. Οι δε, την του Οσίου φιλανθρωπίαν υπερθαυμάσαντες, Εκκλησίαν εδομήσαντο, Χριστιανοί γεγονότες, και αυτόν ιερέα γενέσθαι καταναγκάζουσιν. Ο δε, τρία συγγενόμενος αυτοίς έτη, και καλώς προς την ευσέβειαν αυτούς οδηγήσας, πάλιν το μοναχικόν καταγώγιον κατέλαβε, έτερον αυτοίς αντί αυτού ιερέα καταλιπών. Εν τούτοις διαλάμψας, την Καρών υποδέχεσθαι προεδρείαν· πόλις δε αύτη της Παλαιστίνης κατείδωλος. Αλλά και ταύτην πόνοις μυρίοις, και θεοπνεύστοις διδασκαλίαις, Θεώ εν ολίγω χρόνω παρέστησεν. Ούτε γαρ άρτου κατά τον χρόνον της ιερωσύνης μετέλαβεν, ούτε οσπρίων, ούτε λαχάνων, ομιλησάντων πυρί, ουχ ύδατος, αλλά θριδακίνας και πικρίδας και όσα τοιαύτα τροφήν άμα και ποτόν εποιείτο. Τούτου την φήμην και ο βασιλεύς ακούσας, προς εαυτόν μετεκαλέσατο, και ολίγον χρόνον έκτοτε επιβιούς εν τη βασιλίδι ταύτη των πόλεων, την ψυχήν τω Θεώ παρέθετο. Το δε σώμα αυτού ο ευσεβέστατος και μέγας βασιλεύς Θεοδόσιος εν τη των Καρών μετά τιμής ότι πλείστης παρέπεμψεν.

Τη αυτή ημέρα, μνήμη του Οσίου Ιλαρίωνος του νέου του Γεωργιανού, του Αθωνίτου.

Ιλαρίωνι ο Πύργος εύχος·

εν ω δαιμόνων συνέθλασε κάρας.

Τη αυτή ημέρα, μνήμη του Αγίου Νεομάρτυρος Νικολάου του εξ Ιχθύος της Κορινθίας και εν Κωνσταντινουπόλει μαρτυρήσαντος εν έτει 1554.

Πυρ υπενεγκών Νικόλαε τρισμάκαρ,

Γήθεν μετέστης προς Μονάς αιωνίους.

Τη αυτή ημέρα, μνήμη του Αγίου Ιερομάρτυρος Φιλήμονος (η Φιλίππου) επισκόπου Γάζης.

Φιλήμων Αποστόλου ζηλώσας την δόξαν,

υπέρ Χριστού θανείν ηθέλησεν αξίως.

Τη αυτή ημέρα, μνήμη του Αγίου Νεομάρτυρος Γεωργίου του Παϊζανού του ράφτου, του εκ Μυτιλήνης και εν Κωνσταντινουπόλει μαρτυρήσαντος εν έτει 1693.

Τη αυτή ημέρα, μνήμη του Αγίου Μάρτυρος Ανθίμου του εν Ρώμη.

Παύλου και Πέτρου την πίστιν εμιμήθη·

Εις Ρώμην πνοήν αφήκε εν μαρτυρίοις.

Τη αυτή ημέρα, Μνήμη του Αγίου Οσιομάρτυρος Δαμιανού του νέου, του και κτήτορος της κατά τον εν Δημητριάδι Κίσσαβον σεβασμίας Μονής του Τιμίου ενδόξου Προφήτου Προδρόμου.

Δαμιανόν γ’ άλκιμος ων φερωνύμως,

Δάμασι σαρκός τα πάθη ρωμαλέως.

Ούτος, πατρίδα είχε το Ρίχοβον των Αγράφων, γεννηθείς εκ γονέων ευσεβών, κατά τας αρχάς του ΙΣΤ  αἰῶνος. Εκ νεαράς ηλικίας ηγάπησε την μοναχικήν ζωήν, και ελθών εις το Αγιώνυμον Όρος του Άθωνος, εκάρη μοναχός εις την εκείσε Μονήν του Φιλοθέου, απαρνησάμενος κόσμον και εαυτόν. Την ησυχαστικήν και τιμιωτέραν επιθυμήσας ζωήν, απεχώρησε της Μονής, και προσήλθεν εις τινα ησυχαστήν άνδρα σημειοφόρον, Δομέτιον ονομαζόμενον, μετά του οποίου παρέμεινε ασκούμενος και τελειοποιούμενος, εις την κατά Χριστόν φιλοσοφίαν, επί τρεις χρόνους. Ενταύθα ησυχάζων ήκουσεν άνωθεν θείας φωνής λεγούσης: Δαμιανέ, δεν πρέπεις να ζητής μόνον το ιδικόν σου συμφέρον, αλλά και το των ετέρων.
 Τότε, εγκαταλείψας την ησυχίαν, και εξελθών του Αγίου Όρους, απήλθεν εις τα μέρη του Ολύμπου  και εκήρυττεν εις τα εκεί χωρία τον λόγον του Θεού, παρακινών τους χριστιανούς να μετανοούν, να απέχουν από κάθε κακόν, και να επιδίδωνται εις την εργασίαν των εντολών του Θεού και των λοιπών θεαρέστων έργων. Αλλ’ ο μισόκαλος εχθρός, εφθόνησε το σωτήριον έργον του Αγίου και παρακινήσας τινάς ψευδοχριστιανούς, διέβαλον τον Άγιον εις τους κρατούντας Αγαρηνούς, ως πλάνον και απατεώνα, επιβουλευόμενοι και αυτήν την ζωήν του. Τότε ο μακάριος Δαμιανός, δίδων τόπον τη οργή ως χριστομίμητος, ανεχώρησεν εκείθεν και ήλθεν εις τα μέρη του Κισσάβου και της Λαρίσης κηρύττων και ώδε τον θείον λόγον. Αλλά και ενταύθα τα ίδια παθών, ανεχώρησεν εις τα υψηλά μέρη των Αγράφων, και εδίδασκε και εκεί τους χριστιανούς, να μένουν στερεοί εις την πίστιν, και να φυλάττουν τας εντολάς του Θεού.

Ο διάβολος όμως, ο αεί φθονών το καλόν, μη θέλων την σωτηρίαν των ανθρώπων εκ της παρουσίας του αγίου, εδημιούργησε και εδώ τα ίδια δι’ εργατών του ψεύδους, οίτινες κατηγόρησαν τον άνθρωπον του Θεού ως πλάνον και ψευδοκαλόγηρον, όστις αναχωρήσας εντεύθεν επανήλθεν εις τα μέρη του Κισσάβου, όπου ωκοδόμησε Μονήν επ’ ονόματι του Τιμίου Προδρόμου και ησύχαζε μετά άλλων πατέρων, αποχωρών ενίοτε ταύτης, έναντι σπηλαίου προς νότον παρά τω παραρρέοντι χειμάρρω, μόνος μόνω Θεώ ενούμενος, και δεχόμενος τας θείας ελλάμψεις εν άκρα ησυχία και θείω μυστηρίω.

Ημέραν τινά, μεταβάς εις τι χωρίον ονομαζόμενον Βουλγαρίνην δι’ υπόθεσιν της Μονής, πολύ δε περισσότερον δι’ ωφέλειαν των χριστιανών, συνελήφθη υπό των Αγαρηνών και παρεδόθη εις τον εξουσιαστήν της Λαρίσης, οίτινες και είπον αυτώ, ότι ούτος εμποδίζει τους Χριστιανούς από τας αγοραπωλησίας κατά τας Κυριακάς, και τους διδάσκει να μένουν στερεοί εις την πίστιν του Χριστού.

Ταύτα βεβαιώσας ο άγιος, εδάρη σφοδρώς κατά διαταγήν του εξουσιαστού και εκλείσθη εις φυλακήν, δεθείς χείρας και πόδας με βαρείας αλύσεις. Επί δέκα πέντε και πλέον ημέρας έμεινεν εγκάθειρκτος και καθ’ εκάστην ελάμβανε πληγάς, και απειλάς, και άλλα σκληρά παιδευτήρια, δια να αρνηθή τον Χριστόν. Πεισθείς ο ηγεμών, ότι δεν ήτον δυνατόν να μεταβάλη τον Άγιον, μένοντα αμετακίνητον και ομολογούντα διαπρυσίως τον Σωτήρα, διέταξε να θανατωθή δι’ αγχόνης και κατόπιν να ριφθή εις το πυρ.

Λαβόντες αυτόν οι δήμιοι τον εκρέμασαν, εις δε αυτών εκτύπησε τον Μάρτυρα κρεμάμενον, εις την κεφαλήν, δια πελέκεως. Το σχοινίον της αγχόνης εκόπτη και έπεσεν ο Άγιος εις την γην ημιθανής. Τον οποίον λαβόντες οι Αγαρηνοί δήμιοι έρριψαν εις την πυράν, την δε τέφραν αυτού έρριψαν εις τον ποταμόν Πηνειόν. Ετελειώθη ο Άγιος Οσιομάρτυς Δαμιανός εν Λαρίση τη ΙΔ  μηνὸς Φεβρουαρίου, του σωτηρίου έτους 1568.

Τη αυτή ημέρα, μνήμη του Οσίου Αυξεντίου, του εν Καρτιλίου της Βιθυνίας ασκήσαντος.

Μειωτής πέλων χοϊκής συναφείας,

ηύξανεν Αυξέντιος τον θείον πόθον.

Ούτος, ορμώμενος εκ της νήσου Άνδρου, θεοφιλώς ήσκησε και Θεώ ευηρέστησε εν τη κώμη της Βιθυνίας, ης η κλήσις Κατίρλιον. Ήκμασεν κατά την ε  δεκαετίαν του ΙΗ  αἰῶνος. Διαμένων εν τω ναϋδρίω της Αγίας Φωτεινής, τω άνωθεν της κώμης κειμένω και έχοντι θαυματουργόν αγίασμα, εραστής εδείχθη της εκουσίας πτωχείας, και τελείας ασκητικής αγωγής. Θαυμάτων ποικίλων αυτουργός ηξιώθη γενέσθαι. Διο και επί των αυτού ημερών, πλήθη επωνύμων και ανωνύμων προσέτρεχον εις το Καρτίλιον, όπως ακούσωσιν αυτού και λάβωσι την των ιαμάτων ευλογίαν, δι’ ης δαψιλώς επροικίσθη ο Όσιος. Πολλάκις εποίει άκατον το αυτού τριβώνιον και επιβαίνων επ’ αυτού ο Αυξέντιος, διέπλεε το πέλαγος και αφικνείτο εις την Κωνσταντινούπολιν. Δι’ ευχής αυτού και ποιών το σημείον του Σταυρού έπαυσε τον κλύδωνα της θαλάσσης και άλλοτε προεμήθευσεν άρτον εις πεινώντα ορφανά χήρας τινός του Καρτιλίου. Εκοιμήθη εν ειρήνη. Η μνήμη αυτού τιμάται εν τω Σταυρώ Χαλκιδικής, ένθα και τμήμα του ιερού αυτού λειψάνου μεταφερθέν εκείσε υπό προσφύγων εκριζωθέντων της Μικρασιατικής γης τω 1922.

Τη αυτή ημέρα, μνήμη του Αγίου Ιερομάρτυρος  Ουαλεντίνου του Πρεσβυτέρου, εν τη Ρώμη.

Τη αυτή ημέρα, μνήμη των Αγίων Μαρτύρων Πρόκλου, Απολλωνίου και Εφηβίου, των εν τη Ρώμη.

Τη αυτή ημέρα, μνήμη του Αγίου Ιερομάρτυρος Ουαλεντίνου, επισκόπου Τέρνι.

Τη αυτή ημέρα, μνήμη του Αγίου Ιερομάρτυρος Αγάθωνος, του Πρεσβυτέρου εν τη Αλεξανδρεία.

Τη αυτή ημέρα, οι Άγιοι Μάρτυρες Βάσσιος, Αντώνιος και Πρωτόλικος οι εν Αλεξανδρεία, βληθέντες εν τη θαλάσση, τελειούνται.

Τη αυτή ημέρα, μνήμη του Οσίου Ισαακίου Τοροπτσάνιν, του Εγκλείστου του Ρώσσου.

Ταις αυτών αγίαις πρεσβείαις, ο Θεός ελέησον ημάς. Αμήν.

Ωδή ζ . Δροσοβόλον μεν την κάμινον.

Εν πυρί μεν της ασκήσεως κατέφλεξας Όσιε, τας της σαρκός ηδονάς, απαθείας δε τη δρόσω ήρδευσας ψυχάς, βοών τω Χριστώ ειλικρινώς· Ευλογητός ει ο Θεός, ο των Πατέρων ημών.

Γονιμώτερος νεφέλης συ δεικνύμενος, όμβρον θεογνωσίας ημίν, εξαπέστειλας, σωτηρίου μάκαρ εκ πηγών, δι’ ων φωτιζόμεθα βοάν· Ευλογητός ει ο Θεός, ο των Πατέρων ημών.

Απελαύνονται εκ μόνης σου προσκλήσεως, της πονηρίας πνεύματα, εγνωκότα σε Αθλητήν Χριστού, Νικόλαε μέλποντα θερμώς· Ευλογητός ει ο Θεός, ο των Πατέρων ημών.

Θεοτοκίον.

Υπερτέρα εχρημάτισας πανάμωμε, των νοερών Δυνάμεων, ων γαρ εκείνοι ου τολμώσι όλως κατιδείν, αγκάλαις εβάστασας ταις Σαις χαριστηρίοις Σε φωναίς, όθεν δοξάζομεν.

Έτερος. Θεού συγκατάβασιν.

Ο λόγος σου άλατι διηρτυμένος ώφθη Νικόλαε, και ο βίος σου Πάτερ λελαμπρυσμένος αίγλη του Πνεύματος, ω νυν αστράπτων, βοάς αγαλλόμενος· Ευλογητός ει ο Θεός, ο των Πατέρων ημών.

Παρθένων το καύχημα, και διδασκάλων το σεμνολόγημα, φωστήρ της Εκκλησίας, της ευσεβείας στύλος ακράδαντος, συ καθωράθης κραυγάζων Νικόλαε· Ευλογητός ει ο Θεός, ο των Πατέρων ημών.

Απαύστως ικέτευε, Πάτερ θεόφρον υπέρ των τέκνων σου εκτενώς τε δυσώπει, τους σους καμάτους διαιωνίζει αεί, καρποφορούντας, τους πόθω κραυγάζοντας· Ευλογητός ει ο Θεός, ο των Πατέρων ημών.

Θεοτοκίον.

Νυν πάντα πεπλήρωται φωτός του θείου, δια Σου πάναγνε, Συ γαρ πύλη εφάνης, δι’ ης τω κόσμω Θεός ωμίλησε, καταφωτίζων τους πίστει κραυγάζοντας· Ευλογητός ει ο Θεός, ο των Πατέρων ημών.

Ωδή η . Εκ φλογός τοις Οσίοις.

Οσιότητος όπλοις, Πάτερ Νικόλαε, παρατάξεις δαιμόνων κατεπολέμησας, και ως νικητής, κατ’ αυτών ήρας τρόπαια, και θαυμάτων χάριν, εκ του Θεού εδέξω.

Αγνώτατος οίκος ήδη γενόμενος, τον εν πάσιν Αγίοις αναπαυόμενον, έσχες εν τη ση ενοικούντα πολύαθλε, Νικόλαε καρδία, εις πάντας τους αιώνας.

Συμπαθείας με θείας μάκαρ αξίωσον, πειρασμών και κινδύνων απολυτρούμενος, πίστει σε θερμή, τον τιμώντα Νικόλαε, και υπό την σκέπην την σην προσπεφευγότα.

Θεοτοκίον.

Ώσπερ πύρινος θρόνος φέρεις πανάμωμε, τον εν κόλποις πατρώοις αναπαυόμενον, Ον υπέρ ημών Θεοτόκε ικέτευε, όπως αιωνίου ρυσθώμεν καταδίκης.

Έτερος. Επταπλασίως κάμινον.

Οι δια του πλουτήσαντες, της Τριάδος την έλλαμψιν, της ομοουσίου και σεπτής Νικόλαε, την σην νυν πανήγυριν, επιτελούντες χάριτι, θαυματουργική, καταλαμφθήναι αιτούμεν, βοώντες· τον Δεσπότην, ιερείς ευλογείτε, λαός υπερυψούτε, εις πάντας τους αιώνας.

Ταις προς Θεόν δεήσεσιν, επιμόνως χρησάμενος, είληφας παμμάκαρ, το πιστώς αιτούμενον, νυκτός γαρ ευχόμενος, επιφανείς σοι Άγγελος, μαχαίραν φλογίνην, επιδίδωσιν πάθη, εκτέμνουσα καρδίας και πυρίσει αΰλω, καθαίρουσαν και δόξη, φωτίζουσα αρρήτως.

Γνώσει τον νουν ελάμπρυνας, σωφροσύνην την έφεσιν, και το θυμικόν δε, τη ανδρεία έζωσας, ιδύνας Νικόλαε, δικαιοσύνη πάνσοφε, ιεροπρεπώς τας ψυχικάς σου δυνάμεις, συμφώνως αναμέλπων· ιερείς ευλογείτε, λαός υπερυψούτε, Χριστόν εις τους αιώνας.

Θεοτοκίον.

Ευλογημένη Δέσποινα, της ψυχής μου τα τραύματα, και της αμαρτίας τας ουλάς εξάλειψον, Θεόν η κυήσασα, τον επί πάντων Κόρη αγνή, εκ παρθενικής απειρογάμου νηδύος, Ον Παίδες ευλογούσιν, ιερείς ανυμνούσιν, λαοί υπερυψούσιν, εις πάντας τους αιώνας.

Ωδή θ . Θεόν ανθρώποις.

Ως φως ως όρθρος ως μέγας ήλιος, ως ουρανός κατάστερος θαυμάτων λαμπρότησι, και στιγμάτων Αγίων γεγέννησαι πάντων τας διανοίας, των ευφημούντων σε, Νικόλαε λαμπρύνων αληθώς, μάκαρ πολύαθλε.

Ιδών αγάλλη Αγγέλων Τάγματα, Πατριαρχών, Οσίων, Προφητών, Αποστόλων τε, και Δικαίων απάντων θεόπνευστε, οις συμπεριπολεύων, μνήσθητι πρόσθητι, των ειλικρινώς επί της γης μακαριζόντων σε.

Τριαδικόν.

Αυτό το έσχατον και ακρότατον, των εφετών κατείληφας, θεόφρον Νικόλαε, και μεθέξει Θεός εχρημάτισας, και ψάλλων συν Ασωμάτοις· Άγιος, Άγιος, Άγιος, Τριας η παντουργός, και παντοδύναμος.

Θεοτοκίον.

Νοείν το θαύμα το ακατάληπτον, του τοκετού του Σου Παρθενομήτωρ μη σθένοντες, σιωπή τούτω μάλλον δοξάζομεν, και Σε δοξολογούμεν, την παμμακάριστον, μόνην και καλήν εν γυναιξίν, ω παναμώμητε.

Έτερος. Έφριξε πάσα ακοή.

Ημέρα πλήρης φωτισμού, ευφροσύνης και χαράς ημίν έλαμψεν, η θεία μνήμη σου, τοις σε τιμώσι, μάκαρ Νικόλαε, εν η μνημονεύομεν ημών, των μνημονευόντων σου και χαλεπών πειρασμών, και κινδύνων και παθών ημάς λύτρωσαι.

Ως κρίνον Πάτερ του αγρού, εν λειμώνι της ασκήσεως ήνθησας, και ως κυπάρισσος, εις ύψος ήρθης της τελειότητος, ωσεί ελαία ψαλμικώς εφάνης τα πρόσωπα, και τας καρδίας ημών ιλαρύνων, τω ελαίω των πόνων σου.

Ιδού σοι πύλαι ουρανών, μεταστάντι και τον δρόμον τελέσαντι Πάτερ ηνοίχθησαν, και Αγγέλων τάξεις εδέξαντο ο στεφοδότης δε Χριστός, δόξη εστεφάνωσε, δικαιοσύνης σε Ον υμνούντες οι πιστοί μεγαλύνομεν.

Θεοτοκίον.

Φώτισον πύλη του φωτός, την τυφλώττουσαν ψυχήν μου τοις πάθεσι, και πονηροίς λογισμοίς, αμαυρωθείσαν και κινδυνεύουσαν και εξελούμεν πειρασμών, κινδύνων και θλίψεων, ίνα δοξάζομεν, την ελπίδα των πιστών και κραταίωμα.

Εξαποστειλάριον. Των Μαθητών ορώντων Σε.

Τον εν ποικίλοις θαύμασιν ποιμενάρχην, αναφανέντα κόσμω εσχάτως, θείαις ευφημήσωμεν μελωδίαις, Νικόλαον φιλέορτοι, όπως ταις τούτου πρεσβείαις, λάβωμεν λύσιν πταισμάτων.

Έτερος. Εν Πνεύματι τω ιερώ.

Δρόμον ωραίων σου ποδών, Νικόλαε αναστρέψας, πορείαν την ουράνιον, ανελήλυθας χαίρων, και τη Τριάδι παρεστώς, εν Πατρί τεθέασαι, Θεόν και Πνεύμα το θείον, δια τούτό σου πόθω, την πανίερον και θείαν εορτάζομεν μνήμην.

Θεοτοκίον. Τοις Μαθηταίς συνέλθωμεν.

Μετά της Θεομήτορος, και Παρθένου Μαρίας, και Θεαδέλφου πάνσοφε, παρεστώς Ιακώβου, τη απροσίτω Τριάδι, την ειρήνην τω κόσμω, και τη Μητρί ενίσχυσον, και ημών σωτηρίαν, πρέσβευε νυν, τοις ευφημούσί σε ποιμενάρχα, αρχιερεύ Νικόλαε, της Μονής ευσεβείας.

Αίνοι. Ήχος πλ. δ . Ω του παραδόξου θαύματος.

Πάτερ, θαυμαστέ Νικόλαε, φωτοφανείας τον νουν, καθαρώς αστραπτόμενος, των παθών εκοίμησας, πολυκύμαντον θάλασσαν, και απαθείας, περιϊπτάμενος, καθαρωτάταις, πτέρυξιν έφθασας, ένθα το άφρασον, κάλλος και αμήχανον υπέρ ημών, πάντοτε δεόμενος, των ευφημούντων σε. (Δις)

Ω του παραδόξου θαύματος, πως εν εσχάτοις καιροίς, τω Θεώ ευηρέστησας, και Αυτώ γεγέννησαι, υπηρέτης της χάριτος, τοις σοι δοθείσι, πολλοίς καμάτοις σου, και πόνοις άθλοις, αυτήν δεξάμενος, ω του χαρίσματος, του εν σοι μακάριε δι’ ου σαφώς, πάσαν κατεπάτησας, την των δαιμόνων οφρύν.

Όσιε Πάτερ Νικόλαε, καταλιπών τα εν γη, τω Χριστώ ηκολούθησας, μη προκρίνας ένδοξε, τα φθαρτά προς τα μένοντα, και εν ερήμω, ώσπερ εν πόλει οικών, τα των δαιμόνων, φάλαγγας ώλεσας, ω τις ισχύσειεν, εξειπείν αοίδιμε της σης ψυχής, όντως την θερμότητα, την προς τον Κύριον.

Δόξα. Ήχος πλ. δ .

Τάδε λέγει ο Αββάς προς Μοναστρίας· τεκνία, ειρηνεύετε εν εαυταίς, και μη τα υψηλά φρονείτε, αλλά ταπεινώσατε εν εαυταίς, δια τον ταπεινώσαντα εαυτόν δι’ ημάς, μέχρι και δούλου μορφής Κύριον. Αυτός γαρ έφη· ταπεινοίς διδόναι χάριν, Αυτός υμάς φυλάξαι ως φιλάνθρωπος, παρέχων υμίν άφεσιν και ιλασμόν αμαρτιών δι’ εμού του ταπεινού, εν τη ημέρα της Κρίσεως.

Και νυν. Θεοτοκίον.

Δέσποινα πρόσδεξαι τας δεήσεις των δούλων Σου, και λύτρωσαι ημάς, από πάσης ανάγκης και θλίψεως.

Δοξολογία Μεγάλη και Απόλυσις.

(Νεκτάριος Μαμαλούγκος,

www.nektarios.gr)


